
 

                         ЛОКАЛЕН МЛАДИНСКИ СОВЕТ 

Локален Младински совет е советодавно и претставничко тело на Општина 

Кавадарци и се основа со цел активно вклучување на младите од Општина Кавадарци 

во процесите на донесување на одлуките на локална власт преку предлагање на 

иницијативи од делокругот на младински прашања и политики кои ги засегаат младите 

на подрачјето на Општина Кавадарци. 

Млади, во смисла на оваа одлука се државјани на Република Северна 

Македонија, со место на живеење во Општина Кавадарци, на возраст од 15 до 29 

години. Младите од став 1 на овој член можат да бидат избирани за членови, 

претседател и заменик претседател на Советот на млади на Општина Кавадрци, само 

ако се со постојано место на живеење во Општина Кавадарци“. 

 

 Претставниците на локалниот Младински совет имаат право да: 

- предлагаат точки на дневен ред на Советот на општината кои ги засегаат 

младите,  

- расправаат за прашања за кои се расправа во Советот на општината, а се од 

интерес на младите, 

- иницираат прашања за млади од делокругот на работата на општината, 

- иницираат, учествуваат и даваат повратни информации за процесот на локална 

младинска стратегија и други политики,  

- доставуваат информации до општината за прашања кои се однесуваат на 

младите, 

- вршат други советодавни и застапувачки работи во согласност со закон. 

 

 

Бројот на членови на Советот на млади е непарен и не надминува повеќе од 

една третина од членовите на Советот на Општина Кавадарци, но не може да биде 

помалку од пет лица. 

 Членовите на локалните Младински совети имаат мандат од две години со 

право на уште еден избор. 

 

 

 Советот на Општина Кавадарци распишува јавен повик за членови на 

Иницијативен одбор за организација и одржување на Локално младинско собрание на 

Општина Кавадарци.  

Иницијативниот одбор со Решение го формира Советот на општина Кавадарци. 

Иницијативниот одбор е составен од 5 (пет)члена кои ги треба да ги 

исполнуваат условите за членување во собрание на млади. 

Иницијативниот одбор  распишува Јавниот повик  за конститутивното локално 

собрание за млади . 

Мандатот на членовите на иницијативниот одбор трае само до одржување на 

конститутивното локално собрание на млади и по успешно одржување на првата 

конститутивна седница на Собранието на млади , истиот се распушта. 

Иницијативниот одбор иницира и заседава со контитутивната седница на 

локалното Собрание на млади заедно со службеникот за млади  во општината . 

 

Во Собранието на млади можат да членуваат младински организации, 

организации за млади, политички подмладоци, ученички организации и други облици 

на младинско здружување. 

Членови на Собрание на млади се по еден делегат и заменик делегат кој се 

предложени од страна на младински организации, организации за млади, политички 

подмладоци, ученички организации и други облици на младинско здружување кој 

претходно аплицирале и ги исполниле критериумите на Јавниот повик за формирање 

на Собранието на млади. 

На конститутивната седница на Собранието на млади се избира претседател по 

пат на тајно гласање. 

Мандатот на членовите на Собранието на млади, како и мандатот на 

претседателот трае 2 години. 



На Конститутивната седница, Собранието на млади носи Одлука за формирање 

на Комисија која што до следната седница на Собранието на млади на општината треба 

да подготви Деловник за работа на Собранието. 

 

По усвојување на Деловникот за работа, Собранието донесува Одлука за 

распишување Јавен повик за формирање на Локалниот Младински совет на Општина 

Кавадарци, со критериуми во согласност со Законот за младинско учество и младински 

политики.  

Јавниот повик се објавува на веб страницата на Општина Кавадарци, во 

локалните медиуми и на останати јавни места/социјални медиуми, сè со цел да 

информира што е можно поголем број на млади во Општина Кавадарци. Повикот трае 

најмалку десет (10) дена од денот на неговото објавување. 

Кандидатите за членови на Локалниот Младински совет ги предлагаат: 

граѓански организации и младински здруженија, училишни заедници совети, 

студентски совети и други форми на младински организации. 

 

Бројот на членови на Локалниот Младински совет е непарен и не надминува 

повеќе од една третина од членовите на Советот на општината. Членовите на 

Локалниот Младински совет имаат мандат од две (2) години со право на уште еден 

избор. 

Членовите на Локалниот младински совет се верификуваат  од страна на 

Советот на Општина Кавадарци. 

 

Советот на општината може да разреши член на Локалниот Младински совет и пред 

истекот на мандатот поради, 

- лично барање на членот на Локалниот Младински совет;  

- ако неоправдано отсуствува од седниците на Локалниот Младински совет. 

 

Локалниот Младински совет одржува редовни седници по потреба, но најмалку 

еднаш во месецот. Седниците ги свикува и со нив заседава претседателот на Локалниот 

Младински совет. Претседателот на ЛМС е должен да свика вонредна седница на 

предлог од најмалку една третина (1/3) од членовите на ЛМС.  

Локалниот Младински совет ги донесува Одлуките со мнозинство гласови ако 

на седницата присуствуваат мнозинство од вкупно избраните членови на ЛМС.  

Начинот на работа на Локалниот Младински совет поблиску се утврдува со 

Деловникот за работа.  

Локалниот Младински совет може да формира постојни и повремени работни 

тела за потесни кругови на делување, за поедини групи на млади или за проблеми кои 

ги загрижуваат младите. 

На седниците на Локалниот Младински совет можат да присуствуваат и учествуваат во 

работата без право на одлучување: Градоначалникот на Општина Кавадарци, 

Претседателот на Советот на Општина Кавадарци, како и членовите на Советот на 

Општина Кавадарци. 

Локалниот Младински совет донесува Програма за работа и ја доставува до 

Советот на Општина Кавадарци за секоја календарска година.  

Програмата за работа, Локалниот Младински совет ја донесува со мнозинство 

на гласови од сите членови на ЛМС. Програмата се донесува и поднесува на 

одобрување пред Советот на Општина Кавадарци, најдоцна до 31 октомври во 

тековната година, за следната година 

Членовите на Локалниот Младински совет не добиваат надоместок за својата работа. 

Стручните и административните работи за потребите на Локалниот Младински совет 

ги врши администрацијата во Општина Кавадарци, односно назначува службеник за 

млади во согласност со Законот за младинско учество и младински политики“. 

 

 


